
Tuhaapkaidjutikhanut 

Aanniaqtailitikhanik kapputikhanikqallagyuarnirmik 
Qikiqtaalungmi aviktuqhimaniani  
 
Niqiliqivik 8, 2016 

Nunavunmi 

 
Munaqhiliqiyitkut havautinik kappuutikhainik inungnik nutaanik havautikhaqtukhugitlu 
kitkutliqaak aannialiqtut qallagyuarnirmik.   
 
Nutqaqtinnahuakhugu qallaryuarniq, munaqhitkut aanniarvingmillu havaktit 
amigaigyumiyait kappuutikhainik uuktuutikhanik Qikiqtaalungmi aviktuqhimaniani. 
Havaqatigiplugit Aanniaqtuliriyikkut Kanatami, munaqhitkut kapuqhirvikharnik umani 
havainirmi nunangini Kangiqtugaapik, Mittimatalik, Pangniqtuuqlu.  
 
Qalaryuarniq hiamittaakpiaktuq puvvakkut aanniarut, aannialiktailidjutikhat kaputikhanit 
havautinik havautituqtitaulutitlu antibiotics-nik. Kappuutikhat havautit ihuarnikhauyut 
anginiqaqtutlu nutaqqanut nukakhiuyunut ukuqaqtunit malrungnik hinngaiyauyunutlu 
arnanut tatqiqhiutiqaliqtunut siksiuyunit qanniglitiliqtutlu nutaranigvikhamingnut.  
 
Atlaniklu tuhaqtidjutikhanik nallautikkuuktitihunguyut nunani nallautaitigut. 
Apiqqutikhaqaruvit hivayaqlugu nunangni munakhiqarvingmut.  

